
Eolas faoin Insint Nua don Eoraip
Tá sé d’aidhm ag an Insint Nua don Eoraip insint nua chuimsitheach don AE a chumadh, insint a bhfuil léiriú ann ar 
shíorfhorás na mór-roinne agus ina gcuirtear san áireamh bunluachanna na hEorpa, mar atá saoirse, daonlathas, dínit 
an duine, comhionannas agus urraim ar chearta an duine.

Tuilleadh eolais faoin gcomhshaol
Ar fud an AE tháinig daoine óga le chéile chun na hábhair is mó is cás leo agus 
smaointe faoi thodhchaí na hEorpa a phlé. Is minic a bhíonn an plé teasaí agus 
ceisteanna comhshaoil faoi thrácht, go háirithe toisc go mbíonn tuairimí láidre ag 
daoine faoin tionchar a imríonn iompar an duine air. Teastaíonn oideachas níos 
fearr ar cheisteanna comhshaoil, ar mhodhanna iompair inbhuanaithe, agus ar an 
athchúrsáil, agus teastaíonn bearta breise chun srian a chur leis an athrú aeráide.

Bhí an comhshaol ar cheann de na hábhair is mó a mhúscail suim daoine arae 
is ábhar é a dteastaíonn beart ina leith go práinneach, agus léirigh na freagraí 
radacacha a tugadh ina thaobh cé chomh mór agus atá sé ina údar imní ag 
daoine óga agus cé chomh toilteanach atá siad athrú a dhéanamh iad féin. Cuir 
i gcás, is ceart an athchúrsáil a chur chun cinn ar an leibhéal Eorpach. Ba cheart 
laghdú dramhaíola agus athúsáid ábhar a bheith ina thosaíocht. Ina theannta 
sin, creideann daoine óga gur cheart níos mó a dhéanamh chun eolas a scai-
peadh faoi na córacha inbhuanaithe iompair atá ann le dul ó thír go tír.

Dúradh gur chuid den saol laethúil an athchúrsáil agus gur dhóigh shimplí éifea-
chtach í leis an gcomhshaol a chaomhnú. Ach is amhlaidh mar atá an scéal go 
bhfuil rialacha maidir le hathchúrsáil ann ag leibhéil éagsúla rialtais, agus dá 
bhrí sin dúradh gur cheart córas coiteann athchúrsála Eorpach a chur i bhfeidhm 
ar bhonn níos forleithne agus an athchúrsáil a chur chun cinn i ngach Ballstát.

Tríd is tríd bhíothas ar aon intinn gur cheart don AE a bheith níos diongbháilte ar 
an leibhéal domhanda faoi chosaint an chomhshaoil a chur chun cinn. D’fhéadfaí 
sin a dhéanamh trí cheisteanna comhshaoil a phlé ar scála níos leithne sa chóras 
oideachais, agus trí cheachtanna turgnamhacha tumfhoghlama a chur ar fáil do 
na daoine is óige féachaint athruithe iompraíochta a chothú.

Sa ghrafaic faisnéise cuirtear i láthair go háirithe na smaointe a tháinig as na 
comhairliúcháin mar aon le staitisticí faoi roinnt de na ceisteanna ar cheart don 
AE tosaíocht a dhéanamh díobh, dar le daoine óga. Is é an chéad chéim eile 
smaointe a chíoradh agus plé a spreagadh bunaithe ar an bhfaisnéis a tugadh 
agus ar na ceisteanna a cuireadh.

